
	1.
	ՀՀ աշխատանքի և սոցիալական հարցերի նախարար 23.01.2020թ.
NԶԲ/ԶՊԳՑԲ/1281-2020
	Որոշման Նախագծի 1-ին կետի 1-ին և 2-րդ ենթակետերում «թվաքանակը» բառից հետո ավելացնել «ըստ պաշտոնների և աշխատավարձերի» բառերը: 


	Չի ընդունվել:
	Անհրաժեշտ է հաշվի առնել, որ «Գործարարությամբ զբաղվելը» («Doing Business») դասակարգման վարկանիշային աղյուսակում «Հարկերի վճարում» ցուցիչի վրա ազդեցություն ունի նաև հարկային մարմին ներկայացվող հաշվետվությունների և տեղեկությունների վրա ծախսվող ժամանակը: Հետևաբար` գործատուների մոտ առկա թափուր աշխատատեղերին վերաբերող` թափուր աշխատատեղերի պաշտոնների և աշխատավարձերի վերաբերյալ տեղեկատվությամբ հարկային հաշվետվությունները ծանրաբեռնելու արդյունքում դրանց լրացման վրա ծախսվող ժամանակի մեծացումը բացասական ազդեցություն կունենա «Doing Business» դասակարգման վարկանիշային աղյուսակում «Բիզնես վարելու դյուրինությունը» ցուցանիշում Հայաստանի զբաղեցրած դիրքի վրա:

	2.
	ՀՀ էկոնոմիկայի նախարար 
31.01.2020թ.
N 09.12.12/669-2020

	Տարընթերցումներից խուսափելու նպատակով՝ առաջարկում ենք նախագծում սահմանել «թափուր հաստիք» հասկացությունը և դրա նորմատիվային հիմքը, հատկապես մասնավոր հատվածի համար:




Արժանահավատ տեղեկատվության ստացման համար անհրաժեշտ է հստակ սահմանել հաստիքի /աշխատատեղի/ առաջնային հայտարարման կամ սահմանման ձևը և պահը, համալրման կամ չեղարկման կարգը:



Նախագծում հստակ սահմանել, թե Հայաստանի Հանրապետության կառավարության 2012 թվականի դեկտեմբերի 20-ի N1676-Ն որոշմամբ նշված տեղեկատվության ներկայացման ժամկետներում հայտարարվող թափուր հաստիքները որ ժամանակահատվածներին են վերաբերելու:
	Ընդունվել է:







Չի ընդունվել:






Չի ընդունվել:
	Նախագիծը լրացվել է նոր կետով հետևյալ բովանդակությամբ`
«1) որոշման N1 հավելվածի 2-րդ կետը լրացնել 8.2-րդ ենթակետով հետևյալ բովանդակությամբ.
«8.2) թափուր աշխատատեղ` համաձայն «Զբաղվածության մասին» Հայաստանի Հանրապետության օրենքի:»»: 

Հաստիքի (աշխատատեղի) առաջնային հայտարարման կամ սահմանման ձևի և համալրման կամ չեղարկման կարգի սահմանումը դուրս է լրացվող նորմատիվ իրավական ակտով կարգավորվող հարաբերությունների շրջանակներից:

Հարցի կարգավորումը տրված է նախագծի շրջանակներում մշակված`  «Հայաստանի Հանրապետության կառավարությանն առընթեր պետական եկամուտների կոմիտեի 2016 թվականի դեկտեմբերի  30-ի N300-Ն հրամանի մեջ լրացումներ կատարելու մասին» ՀՀ ՊԵԿ նախագահի հրամանի նախագծով, որով նախատեսվել է, որ գործատուների կողմից հարկային մարմին ներկայացվող «եկամտային հարկի և սոցիալական վճարի հաշվարկում` առկա թափուր հաստիքների (աշխատատեղերի) թվաքանակը լրացվում է հաշվարկի ներկայացման օրվա դրությամբ: 


	[bookmark: _GoBack]3.
	ՀՀ Ֆինանսների
նախարար 10.02.2020թ.
N01/2-3/1401-2020
	Նախագծով առաջարկվում է սահմանել, որ գործատուները (բացառությամբ պետական կառավարչական հիմնարկների, համայնքային կառավարչական հիմնարկների, Հայաստանի Հանրապետության կենտրոնական բանկի և պետական ոչ առևտրային կազմակերպությունների) հարկային հաշվարկներում տեղեկատվություն են լրացնելու նաև իրենց մոտ առկա թափուր հաստիքների (աշխատատեղերի) վերաբերյալ, իսկ նշյալ տեղեկատվությունը ՀՀ պետական եկամուտների կոմիտեն ներկայացնելու է ՀՀ աշխատանքի և սոցիալական հարցերի նախարարության սոցիալական ապահովության պետական ծառայություն:
Կարևորելով նախագծի ընդունմամբ հետապնդվող նպատակը, ինչպես նաև հաշվի առնելով այն, որ առկա թափուր հաստիքների (աշխատատեղերի) վերաբերյալ տեղեկատվություն չներկայացնելու կամ սխալ տեղեկատվություն ներկայացնելու համար գործող օրենսդրությամբ պատասխանատվություն սահմանված չէ՝ գտնում ենք, որ նախագծի ընդունմամբ հետապնդվող նպատակին հասնելու համար շատ կարևոր է, որպեսզի տնտեսավարող սուբյեկտները՝ որպես գործատուներ, այս նախաձեռնությանը վերաբերվեն ոչ թե որպես ՀՀ աշխատանքի և սոցիալական հարցերի նախարարության սոցիալական ապահովության պետական ծառայության կարիքների համար իրենց վրա դրվող լրացուցիչ պարտականության, այլ որպես իրենց մոտ առկա թափուր աշխատատեղերը որակյալ կադրերով համալրելու՝ արդյունավետ հնարավորության։ Մասնավորապես, կարծում ենք, որ եթե ներդրվեն գործատուներից հավաքագրվող՝ խնդրո առարկա տեղեկատվությունը նախարարության կողմից ամփոփելու և հետադարձ կապով գործատուների ու աշխատանք փնտրողների շրջանում տեղայնացնելու ընթացակարգեր, ապա այս նախաձեռնությունը կարևոր ներդրում կլինի մի կողմից գործատուների մոտ առկա թափուր աշխատատեղերը համալրելու, մյուս կողմից՝ զբաղվածության մակարդակը բարելավելու գործում։ Այս իմաստով, կարծում ենք, որ նախագծի ընդունմանը զուգահեռ անհրաժեշտ է լայնորեն լուսաբանել վերոնշյալ հնարավորության մասին, ինչը նաև կնպաստի, որպեսզի տնտեսավարող սուբյեկտները շահագրգիռ լինեն խնդրո առարկա տեղեկատվությունն ամբողջական և արժանահավատ ձևով ներկայացնելու հարցում, քանի որ հակառակ պարագայում, եթե յուրաքանչյուր տնտեսավարող սուբյեկտ ներկայացնի կամայական /կեղծ/ տեղեկատվություն, ապա այլևս չի կարող ակնկալել, որ վերջնարդյունքում հավաքագրվող տեղեկատվությունը կլինի ամբողջական, արժանահավատ, հետևաբար նաև՝ օգտակար:
	
	



